
জাৰ নাম বিনে আৰ  নাহি ধৰ্ম্মে অধিকাৰ
 পাতকীৰ জানিবা নিশ্চয়।

শঙ্কৰে দঢ়াই পুনু  বোলা নিষ্ঠ নাই তেহোঁ
 বুলিলন্ত নিষ্ঠে নাহিকয়॥১৪॥

পুনু পুনু দঢ়াইলন্ত  শঙ্কৰে যে পুছিলন্ত
 তেঁহে পুনু পুনু দঢ়াই কৈল।

পাতকীজনৰ হৰি-  নামে অধিকাৰ মাত্ৰ
 শঙ্কুৰে পুছিবে পুনু লৈল॥১৫॥







—নাম নিন্দক চণ্ডাল—






কহিয়োক হেন হৰি- -নামক যিজনে নিন্দে
 কেমনে মানিব সিজনক।

কহিলন্ত ব্ৰহ্মানন্দে যিজনে নামক নিন্দে
 জানা সিটো হীন চণ্ডালক॥১৬॥

চুইবাকো নলাগৈ তাক  যোগ্য নুহি দেখিবাক
 শুনিয়া শঙ্কৰে বুলিলন্ত।

সবে ব্ৰাহ্মণক চাই  আতৈ সব হুই নুহি
 ব্ৰহ্মানন্দে যেন কহিলন্ত॥১৭॥

শুনিয়া ব্ৰাহ্মণ জাকে  সবেও বুলিলা বাক
 হুই ব্ৰহ্মানন্দে কৈলে যিটো।

শুনি শঙ্কৰ দেৱে পাছে  পুনু পুনু দঢ়াই দঢ়াই
 বোলা নিষ্ঠ কৰি কৈব ইটো॥১৮॥

চণ্ডালতোধিক সিটো  চুইবে নুহি যোগ্য যাতো
 শুনি বিপ্ৰগণে কহিলন্ত।

